
Borgarráð 
 
 
Samþykkt leikskóla- og daggæsluráðs um breytingu á fjölda barna í leikskólanum 
Seljaborg 
 
 
Á fundi leikskóla- og daggæsluráðs þann 12. október 2026 var lögð fram svohljóðandi 
tillaga sviðsstjóra skóla- og frístundasviðs, dags. 21. september 2026, ásamt umsögn 
foreldraráðs:  
  

Lagt er til að fjöldi barna í leikskólanum Seljaborg verði aukinn úr 48 börnum í 68 
börn frá 1. október 2026.  

  
Greinargerð fylgdi.   
  
Tillagan var samþykkt og vísað til borgarráðs.  
Tillögunni er hér með vísað til borgarráðs 
 
Leikskóla- og daggæsluráðsfulltrúi Samfylkingarinnar lagði fram svohljóðandi bókun:  
  

Fulltrúi Samfylkingarinnar fagnar því að 20 ný leikskólapláss bætist nú við í 
Seljaborg. Stækkunin er hluti af þeirri markvissu uppbyggingu leikskólakerfisins 
sem ráðist var í á síðustu tveimur kjörtímabilum. Frá árinu 2018 hafa 1280 
leikskólapláss bæst við í Reykjavík og áfram er verið að opna ný pláss í 
verkefnum sem ákveðin voru og fjármögnuð á síðustu kjörtímabilum. Nýja 
einingin við Seljaborg er eitt þeirra verkefna. Mikilvægt er að halda áfram 
uppbyggingu leikskólakerfisins og tryggja um leið góða mönnun og 
starfsaðstæður svo hægt sé að taka ný pláss í notkun með farsælum hætti. Þá 
er tekið undir ábendingar um mikilvægi þess að fullmanna leikskólann og fylgjast 
með því að útisvæði leikskólans henti vel fyrir aukinn fjölda barna. 
 

 
Virðingarfyllst 

 
 
 
 

Steinn Jóhannsson 
sviðsstjóri skóla- og frístundasviðs 

 
 
 
 
 



 

 
 

 
Hjálagt: 
Tillaga ásamt umsögn foreldraráðs, dags. 21. september 2026 

TILLAGA 
 

Viðtakandi: Leikskóla- og daggæsluráð 

Sendandi: Steinn Jóhannsson, sviðsstjóri skóla- og frístundasviðs 

 

Tillaga sviðsstjóra skóla- og frístundasviðs um breytingu á fjölda barna í 

leikskólanum Seljaborg 

Lagt er til að fjölda barna í leikskólanum Seljaborg verði aukinn úr 48 börnum í 

68 börn frá 1.október 2026. 

 

Greinargerð 

Í leikskólanum Seljaborg, Tunguseli 2, eru 48 börn á 3 deildum. Nýbygging var sett á lóð 

leikskólans sumarið 2026 og bættust þá við pláss fyrir 20 börn.  Leikskólinn fer úr því að 

vera fyrir 48 börn á 3 deildum í 68 börn á 4 deildum frá og með 1. október 2026. 

Opnað verður fyrir umsóknir á nýjar deildir haustið 2026 og verður fjölgun barna í skrefum 

til vors 2027 til að tryggja ráðningu og þjálfun nýs starfsfólks.  

 

Fjöldi deilda og barna yrði eftir stækkunina eftirfarandi: 

 

Aðalhús    3 deildir 48 börn 

Auka hús við leikskólann  1 deild  20 börn   

       _______ 

Samtals      68 börn 

 

 

Við þessa stækkun er óskað eftir að rekstrarleyfi Seljaborg fari úr 48 börnum í 68 börn 

frá 1. október 2026. 

 

 

Umsögn foreldraráðs: 

Í umsögn foreldraráðs kemur fram að það sé mjög jákvætt að fjölga plássum í 
leikskólanum Seljaborg. Foreldraráðið leggur áherslu á að fullmanna leikskólann með 
þeim börnum sem þar eru í dag, áður en fleiri börnum verði boðin vistun.   
Athugasemd kom fram varðandi stærð útisvæðis þar sem lóð var minnkuð um 200m² á 
sama tíma og verið sé að fjölga börnum og ákveðnar áhyggjur um að stærð og aðstaða 
á útisvæði væri ekki nægjanleg fyrir þennan fjölda barna.  

